
PREDMET. O b a v j e š t e nj e 
 
 
 Predstavnički dom Parlamentarne skupštine Bosne i Hercegovine je, 13. juna  2007. godine, 
održao 10. sjednicu. Uz ostale, na sjednici su razmatrani materijali koji su u nadležnosti i Doma naroda, 
kako slijedi:       
                                                                             

1. Prijedlog zakona o radijacijskoj i nuklearnoj sigurnosti u Bosni i Hercegovini - drugo čitanje, 
2. Prijedlog zakona o izmjeni Zakona o službi u Oružanim snagama BiH, 
3. Prijedlog zakona o visokom obrazovanju u Bosni i Hercegovini - prvo čitanje, 
4. Prijedlog zakona o Agenciji za predškolsko, osnovno i srednje obrazovanje - prvo čitanje, 
5. Prijedlog zakona o izmjenama i dopunama Zakona o Vijeću ministara BiH  - prvo čitanje, 
6. Prijedlog zakona o izmjeni Zakona o administrativnim taksama BiH - prvo čitanje, 
7. Davanje saglasnosti za ratifikaciju: 

• Evropske povelje o regionalnim ili manjinskim jezicima – Strazbur, 5.novembra 
1992.godine, 

• Konvencije za objedinjavanje određenih propisa u međunarodnom  zračnom 
saobraćaju,  

• Sporazuma između Vijeća ministara BiH i Vlade Republike Hrvatske o saradnji i 
nadzoru prelaska granice,  

• Privremenog ugovora o slobodnoj trgovini između Vijeća ministara BiH i Misije 
privremene uprave Ujedinjenih naroda na Kosovu, 

 
Ad – 1. 

 Predstavnički dom usvojio je Zakon o radijacijskoj i nuklearnoj sigurnosti u Bosni i Hercegovini, 
sa sljedećim amandmanima:   
 
Amandman 1.  
 U članu 5. stav 5. mijenja se i glasi: 
 „U sastavu Agencije osnivaju se regionalni uredi u entitetu Republika Srpska, sa sjedištem u 
Banjoj Luci, i u entitetu Federacija BiH, sa sjedištem u Mostaru“. 
 
Amandman 2. 
 U članu 7. u stavu 2.  iza riječi „ima“ dodaje se riječ „dva“. 
 
 



 2
Amandman 3.  
 U članu 10. dodaje se stav 2. koji glasi: 
 „Entitetska ministarstva zdravlja mogu zahtijevati od Agencije ili preko ureda u entitetima 
dostavu podataka iz njenog djelokruga“. 
 
Amandman 4.  
 Podnaslov iza člana 10. briše se. 
 U članu 11. st. 1., 2., 3. i 4. brišu se.  
 
Amandman 5.  
 U članu 14. stav 2. iza riječi „Agenciji“ dodaju se riječi: „u sjedištu ili preko ureda u entitetima“. 
 
Amandman 6. 
 U članu 16. u stavu 3. iza riječi „Agencije“ stavlja se tačka, a ostali dio teksta briše se. 
 
Amandman 7. 
 U članu 20. stav 1. mijenja se i glasi:  
 „Sve oblasti regulatorne odgovornosti iz ovog zakona u nadležnosti su Agencije u čijem sastavu 
je inspekcija za radijacijsku i nuklearnu sigurnost koja poslove iz svoje nadležnosti obavlja preko 
Agencije u sjedištu i ureda u entitetima“.  
 
Amandman 8.  
 U članu 28. stav 3. na kraju se umjesto tačke stavlja zarez i dodaju riječi: „uz saglasnost Vijeća 
ministara BiH“. 
 

Ad – 2. 
Usvojen je Zakon o izmjeni Zakona o službi u Oružanim snagama BiH s amandmanima koji 

glase: 
 
Amandman 1. 
 U članu 1. iza stava (2) dodaje se novi stav (3), koji glasi: 
 „O imenima i prezimenima, nacionalnoj pripadnosti i broju oficira, podoficira i vojnika,               
te o razlozima za produženje trajanja službe u OSBiH i nakon godina života predviđenih u stavu (1) tač. 
a), b) i c) ovog člana, Ministarstvo odbrane će jednom godišnje informirati Parlamentarnu skupštinu 
BiH“. 
 
Amandman 2. 
 U članu 2. riječi: „sa danom“ zamjenjuju se riječima: „narednog dana od dana“, a ostali dio 
teksta ostaje  isti. 
 

Ad – 3. 
Predstavnički dom usvojio je Zakon o visokom obrazovanju u Bosni i Hercegovini  u prvom i u 

drugom čitanju, s amandmanima kako slijedi: 
 

Аmandman 1. 
Naziv zakona treba da glasi: „Оkvirni zakon o visokom obrazovanju u Bosni i 

Hercegovini“. 

Аmandman 2. 

U članu 4., iza stava 1. dodaje se stav 2. koji glasi: 
  “Visoko obrazovanje zasniva se na: 

- akademskim slobodama, akademskoj samoupravi i autonomiji univerziteta, 
- otvorenosti  univerziteta prema javnosti, građanima i lokalnoj zajednici, 
- nedjeljivosti nastavnog rada i naučnog istraživanja, odnosno umjetničkog stvaralaštva, 
- uvažavanje evropskih humanističkih i demokratskih vrijednosti, te usklađivanja s evropskim 

sistemom visokog obrazovanja, 
- poštivanje ljudskih prava i građanskih sloboda, uključujući zabranu svih vidova diskriminacije, 
- konceptu cjeloživotnog obrazovanja, 
- interakciji s društvenom zajednicom i obavezi univerziteta da razviju društvenu odgovornost 

studenata i drugih članova akademske zajednice”. 
 

Amandman 3. 
U članu 10. u stavu 1. alineja 2. mijenja se i glasi:  

''- odnosi se na visokoškolsku ustanovu koja realizira najmanje pet različitih studijskih programa iz 
najmanje tri naučne oblasti - prirodne nauke, tehničke nauke, biomedicina i zdravstvo, biotehničke 
nauke, društvene nauke i humanističke nauke.  

Alineja 4. mijenja se i glasi: 
“ - odnosi se na visokoškolsku ustanovu koja realizira najmanje jedan studijski program iz jedne naučne 
oblasti i ispunjava druge uslove u skladu sa zakonom”. 
 
Аmandman 4. 

U članu 19. stav 1. dodaje se alineja koja glasi: 
- sklapa ugovorne odnose s privrednim subjektima o javno-privatnom partnerstvu. 
 
Аmandman 5. 
 U članu 20., u stavu 2., riječi „od 1. oktobra 2006. godine“ zamjenjuju se riječima: „godinu dana 
nakon stupanja na snagu ovog zakona“. 
 
Аmandman 6. 

U članu 21. dodaje se stav 3. koji glasi: 
"Naučnoistraživački rad na visokoškolskim ustanovama može se sufinansirati iz sredstava 

budžeta institucija BiH i međunarodnih obaveza BiH, u skladu s važećim propisima na državnom 
nivou." 

 
Amandman 7. 
 Posljednja alineja člana 45. mijenja se i glasi: 
" U skladu s Lisabonskom konvencijom i njenim pratećim dokumentima, donosi preporuke nadležnim 
obrazovnim vlastima u entitetima, kantonima i Brčko Distriktu BiH o priznavanju diploma stečenih van 
BiH s ciljem zaposlenja, nastavka obrazovanja i ostvarivanja drugih prava koja proističu iz stečene 
kvalifikacije." 
 
Amandman 8. 

Član 48. mijenja se i glasi: 
''Član 48. 

Agencija je nadležna za: 
- utvrđivanje jasnih, transparentnih i pristupačnih kriterija za akreditaciju visokoškolskih ustanova i 

donošenje normi kojima se određuju minimalni standardi u oblasti visokog obrazovanja; 
- utvrđivanje kriterija za izbor domaćih i međunarodnih stručnjaka koji daju ocjenu i obavljaju 

reviziju kvaliteta i daju preporuke o akreditaciji visokoškolskih ustanova; 

- davanje preporuka o kriterijima i standardima nadležnim obrazovnim vlastima u entitetima, 

kantonima i Brčko Distriktu BiH za osnivanje i zatvaranje visokoškolskih ustanova, te za 
prestrukturiranje studijskih programa; 

- davanje preporuka o kriterijima za licenciranje visokoškolskih ustanova i studijskih programa; 
- davanje preporuka o najnižim školarinama za sve studente na akreditiranim visokoškolskim 

ustanovama, s ciljem usklađivanja najnižih školarina na cijeloj teritoriji BiH; 
- davanje savjeta o politici rada i razvoja nadležnim obrazovnim vlastima u entitetima, kantonima i 

Brčko Distriktu BiH; 
- davanje savjeta i informacija o pitanjima iz svoje nadležnosti zainteresiranim strankama; 
- utvrđivanje standarda kvaliteta, analizu kvaliteta, davanje preporuka za otklanjanje nedostataka 

kvaliteta studija i visokoškolskih ustanova; 
- predstavljanje BiH u međunarodnim organizacijama za kvalitet u visokom obrazovanju;  
- predlaganje općih smjernica i kriterija na osnovu kojih se iz budžeta institucija BiH mogu 

dodjeljivati sredstva visokoškolskim ustanovama za naučnoistraživački rad; 
- donošenje  pravilnika i drugih akata iz svoje nadležnosti." 
 

Amandman 9. 
 
Nadnaslov i član 49. mijenjaju se i glase: 

 
"4.1. Akreditacija visokoškolskih ustanova 

Član 49. 
U oblasti akreditacije, Agencija je nadležna za: 

- raspisivanje javnog konkursa za izbor domaćih i međunarodnih stručnjaka za ocjenjivanje i 
reviziju kvaliteta i davanje preporuka o akreditaciji visokoškolskih ustanova, odnosno njihovih 
studijskih programa (u daljnjem tekstu: eksperti); 

- osnivanje komisije za utvrđivanje liste stručnjaka koji zadovoljavaju kriterije iz člana 48. alineja 
2. ovog zakona. Komisija ima pet članova, a čini je po jedan predstavnik Rektorske konferencije 
BiH, jednog kantonalnog i oba entitetska ministarstava nadležna za obrazovanje, te predstavnik 
Agencije; 

- dostavljanje utvrđene liste stručnjaka na usvajanje svim ministarstvima obrazovanja u BiH i 
nadležnom odjelu Brčko Distrikta BiH; 

- imenovanje komisije stručnjaka, na osnovu prijedloga nadležnih obrazovnih vlasti u pogledu 
izbora stručnjaka s utvrđene liste stručnjaka; 

- davanje preporuke nadležnim obrazovnim vlastima o akreditaciji visokoškolske ustanove, 
odnosno studijskog programa, na osnovu mišljenja komisije stručnjaka; 

- postupak i rješenje o akreditaciji i licenciranju visokoškolskih ustanova donose nadležne 
obrazovne vlasti u entitetima, kantonima i Brčko Distriktu BiH u skladu s alinejom 1. člana 48. 
ovog zakona; 

-  ocjenjivanje usklađenosti rješenja o akreditaciji s normama i kriterijima iz člana 48. alineja 1) 
ovog zakona i, u slučaju utvrđene neusklađenosti, davanje preporuke Upravnom odboru za 
preduzimanje daljnjih mjera, sve do mjere poništenja rješenja o akreditaciji. Žalbu na rješenje o 
poništenju rješenja o akreditaciji nadležne obrazovne vlasti podnose Upravnom odboru Agencije; 

- vođenje državnog registra akreditiranih visokoškolskih ustanova; 
- stalnu dostupnost na svojoj internet stranici liste akreditiranih visokoškolskih ustanova u BiH i 

njeno objavljivanje najmanje jednom godišnje u "Službenom glasniku BiH", a najmanje dva puta 
godišnje u trima visokotiražnim dnevnim novinama." 

 
Amandman 10. 

Nadnaslov i član 50. mijenjaju se i glase: 

" 4.2. Forma i sadržaj diplome i dodatak diplomi 
Član 50. 

Agencija donosi uputstvo o formi i sadržaju diplome i dodatka diplome koju izdaju akreditirane 
visokoškolske ustanove“. 

Amandman 11. 
Član 51. briše se, a numeracija članova koji slijede mijenja se i prilagođava ovoj promjeni. 
 

Amandman 12. 
U članu 52. stavu  4. riječi: ‘’Upravni odbor Agencije’’ zamjenjuju se riječima: ‘’Vijeće 

ministara BiH’’  
U stavu  9. riječi: ''biraju se’’zamjenjuju se riječima: ‘’bira Parlamentarna skupština BiH''. 
U stavu 10. riječi: ''jedna trećina'' zamjenjuju se riječima: ''dvije trećine''. 

 
Amandman 13. 
 U članu 59. riječi: „najkasnije od školske godine 2006./2007.“ zamjenjuju se riječima: „u roku od 
godinu dana od dana njegovog stupanja na snagu“. 
 
Amandman 14. 

U članu 61. u stavu 3. riječi: " najkasnije do 1.10.2006. godine" zamjenjuju se riječima: "u 
roku od jedne godine od stupanja na snagu ovog zakona." 
 

Amandman 15. 
 Član 62. mijenja se i glasi: 
 '' Stupanjem na snagu ovog zakona postojeće visokoškolske ustanove dobivaju privremenu 
akreditaciju od nadležne institucije. U privremenoj akreditaciji određuje se u kojem roku će se obaviti 
akreditacija svakog od pojedinih programa koji se izučavaju na tim visokoškolskim ustanovama, a sve u 
skladu s kriterijima i procedurama akreditacije i standardima. 
 Akreditacija visokoškolskih ustanova bit će obavljena u periodu od najviše dvije godine od dana 
stupanja na snagu ovog zakona.'' 
 
Amandman 16. 

U članu 65. u stavu 1. riječi: ''do početka 2006./2007. akademske godine'' zamjenjuju se riječima: 
''u roku od jedne godine od dana stupanja na snagu ovog zakona.'' 

 
Ad – 4. 

 
 U prvom i u drugom čitanju usvojen je i Zakon o Agenciji za predškolsko, osnovno i srednje 
obrazovanje u Bosni i Hercegovini sa sljedećim amandmanima: 

  
Amandman 1. 

Član 2. stav 3. briše se. 
 

Amandman 2.          
Član 3. stav 2. briše se. 
 

Amandman 3.            
U članu 5. stav 1. alineja “d)” na kraju se dodaju riječi: ''u saradnji s nadležnim obrazovnim vlastima,”. 
U članu 5. stav 1. alineja “e)” mijenja i glasi: “sakupljanje, objedinjavanje, obrađivanje i objavljivanje 

podataka o kvalitetu i kvantitetu znanja,”. 
U članu 5. stav 1. alineja “i)” mijenja i glasi: “pružanje pomoći pri priznavanju domaćih svjedočanstava 

i diploma u drugim zemljama, kao i priznavanju stranih svjedočanstava i diploma u Bosni i Hercegovini,”. 
 

Amandman 4.            
U članu 6. stav 1. alineja “d)” na kraju se dodaju riječi: “zajedničkog jezgra nastavnog plana i 

programa”. 
U članu 6. stav 1. alineja “e)” na kraju se dodaju riječi: “ zajedničkog jezgra”. 

Amandman 5.           
U članu 10. stav 1. alineja “g)” na kraju se dodaju riječi: “iz oblasti nadležnosti Agencije.”. 
 

Amandman 6.        I 
  U članu 11. stav 3. mijenja se i glasi: “Direktor i zamjenici direktora ne mogu biti iz istog konstitutivnog 
naroda”. 
 
Amandman 7.            

Član 17. briše se. 
                                                                      

Ad – 5. 
Prijedlog zakona o izmjenama i dopunama Zakona o Vijeću ministara BiH   u prvom čitanju nije 

dobio entitetsku većinu, pa slijedi postupak usaglašavanja u Kolegiju Doma kao komisiji. 
 

Ad – 6. 
 

Prijedlog zakona o izmjeni Zakona o administrativnim taksama BiH usvojen je u prvom čitanju. 
 

Ad – 7. 
 Predstavnički dom dao je saglasnost za ratifikaciju: 

a) Konvencije za objedinjavanje određenih propisa u međunarodnom  zračnom saobraćaju 
b)  Sporazuma između Vijeća ministara BiH i Vlade Republike Hrvatske o saradnji i nadzoru 

prelaska granice i  
c) Privremenog ugovora o slobodnoj trgovini između Vijeća ministara BiH i Misije privremene 

uprave Ujedinjenih naroda na Kosovu. 
 

 Na ovoj sjednici Predstavničkog doma nije se odlučivalo o Evropskoj povelji o regionalnim ili 
manjinskim jezicima – Strazbur, 5.novembra 1992.godine, s obzirom da nadležna komisija nije dostavila 
mišljenje jer, prilikom razmatranja Povelje, sjednici Komisije nije prisustvovao predstavnik predlagača.  
 
 S  poštovanjem,                        
                                                                PREDSJEDAVAJUĆI 
                                 PREDSTAVNIČKOG DOMA 
                                   Beriz Belkić  
 
 
 


